	ՀԻՄՆԱՎՈՐՈՒՄ

<<«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի   N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


	1.
	Անհրաժեշտությունը

	
	Որոշման նախագծի ընդունումը պայմանավորված է ՀՀ կառավարության 2007 թվականի մարտի 22-ի N 336-Ա որոշմամբ հաստատված <<Հայաստանի Հանրապետությունում 2007-2015 թվականներին տավարաբուծության զարգացման ծրագրի>> շրջանակներում 2015 թվականին տոհմային երինջների ձեռքբերման գործընթացի ֆինանսավորման անհրաժեշտությամբ, ինչպես նաև առկա է ՀՀ վարչապետի 2015 թվականի հուլիսի 30-ի N 02/23.14/13218-15 հանձնարարականը /կցվում է/:

	2.
	Ընթացիկ իրավիճակը և խնդիրները

	
	Հայաստանի Հանրապետության գյուղատնտեսության նախարարությունը <<Տավարաբուծության զարգացման ծրագրի>> շրջանակներում 2007-2014 թվականներին ներկրել և տարաժամկետ վճարման պայմանով գյուղացիական տնտեսություններին հատկացրել է 1811 գլուխ տոհմային երինջներ, ինչպես նաև 2015 թվականին նախատեսվում է ներկրել 257 գլուխ տոհմային երինջներ, ներկրված երինջների դիմաց վճարված գումարները հավաքագրվել են 900008018013 գանձապետական հատուկ հաշվին: Հաշվի առնելով, որ Հայաստանի Հանրապետության տնտեսավարողների կողմից մեծ քանակությամբ տոհմային երինջների ձեռքբերման պահանջարկը /1650 գլուխ, որից միայն 2015 թվականին շուրջ 700 գլուխ/, նախատեսվում է կուտակային հաշվի վրա հավաքագրված գումարներից 2015 թվականին ձեռք բերել ևս 453 գլուխ տոհմային երինջներ, որոնց ձեռքբերման, մաքսազերծման և այլ ծախսերի համար նշված գանձապետական հատուկ հաշվից անհրաժեշտ է օգտագործել 555 802.7 հազար դրամ:

	3.
	Տվյալ բնագավառում իրականացվող քաղաքականությունը

	
	Հանրապետությունում տավարաբուծության զարգացման քաղաքակա​նությունն իրականացվում է <<Հայաստանի Հանրապետությունում 2007-2015 թվականների տավարաբուծության զարգացման ծրագրին>> համապատասխան, որի շրջանակներում արտերկրից ներկրվող համաշխարհային լավագույն` կաթնատու և կաթնամսատու ցեղերի տոհմային երինջներից ստացվող սերունդն օգտագործվում է ինչպես տավարի նախիրների համալրման, այնպես էլ տեղական տավարի տոհմային և մթերատու հատկանիշների կատարելագործման համար:

	4.
	Կարգավորման նպատակը և բնույթը

	
	Նախագծի նպատակը 2015  թվականին տոհմային երինջների ձեռքբերման գործընթացի իրականացման համար անհրաժեշտ ֆինանսական միջոցների հատկացումն է: Համաձայն ՀՀ կառավարության 2007 թվականի նոյեմբերի 1-ի N 1289-Ա որոշման 4-րդ կետի 3-րդ ենթակետի, ինչպես նաև ՀՀ կառավարության 2011 թվականի մայիսի 5-ի N 555-Ն որոշմամբ հաստատված կարգի 5-րդ կետի 1-ին ենթակետի դրույթների` 2007-2014 թվականներին ներկրված և տարաժամկետ վճարման պայմանով հանձնված տոհմային երինջների դիմաց կատարված վճարումներից գանձապետական հատուկ հաշվի վրա կուտակված գումարներն օգտագործվելու են տավարաբուծության զարգացման նպատակով: Հաշվի առնելով նշված դրույթը, նախատեսվում է 2015 թվականին տոհմային երինջների ձեռքբերման,  մաքսազերծման և այլ ծախսերի համար նշված գումարից օգտագործել 555 802.7 հազար դրամ, որից երինջների արժեքը կազմում է 550 802.7 հազար դրամ: Երինջների նախահաշվային արժեքը ստացվել է հիմք ընդունելով 2015 թվականին իրականացված գնման ընթացակարգի արդյունքում կնքված պայմանագրի գինը /ՀՀ ԳՆ-ԲԸԱՊՁԲ-15/01-ԱԱՎ-18 ծածկագիր/: Մրցութային փաստաթղթերի և պայմանագրերի թարգմանության վճարը կազմում է 500.0 հազար դրամ, տոհմային երինջների մաքսային ձևակերպումների վճարը` 4500.0 հազար դրամ, որից` 1597.0 հազար դրամը կազմում է ճանապարհային և 216.0  հազար դրամ բնապահպանական վճարները, 185.0 հազար դրամը` մաքսավճարը, 252.0 հազար դրամը` մաքսային պահեստի ծառայությունների /մաքսային պահեստի մուտքավճար և կշեռքի ծառայություն/, 2115.0 հազար դրամը` 10 մեքենաների ծանրաքարշության և 135.0 հազար դրամը` մաքսային միջնորդի ծառայությունների համար վճարումները:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարության աշխատակազմ:

	6.
	Ակնկալվող արդյունքը

	
	Նախագծի ընդունման արդյունքում հնարավորություն կընձեռվի 2016  թվականին հանրապետություն ներկրել 453 գլուխ տոհմային երինջներ, որոնք և դրանցից ստացված սերունդը կօգտագործվեն հանրապետությունում տավարաբուծության զարգացմանն ուղղված տոհմասելեկցիոն աշխատանքներում:

	7.
	Այլ տեղեկություններ

	

	ՏԵՂԵԿԱՆՔ
ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1.
	Այլ իրավական ակտերում փոփոխությունների և/կամ լրացումների անհրա​ժեշ​տությունը

	
	<<«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2014 թվականի դեկտեմբերի 18-ի N 1515-N որոշման մեջ փոփոխություններ և լրացումներ կատարելու մասին>> ՀՀ կառավրության որոշման նախագծի ընդունման կապակցությամբ այլ իրավական ակտերում փոփոխություններ և /կամ/ լրացումներ կատարելու անհրաժեշտություն չի առաջանում։

	2.
	Միջազգային պայմանագրերով ստանձնած պարտավորությունների հետ համա​պատաս​խանությունը

	
	<<«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2014 թվականի դեկտեմբերի 18-ի N 1515-N որոշման մեջ փոփոխություններ և լրացումներ կատարելու մասին>> ՀՀ կառավրության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:

	3. 
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2014 թվականի դեկտեմբերի 18-ի N 1515-N որոշման մեջ փոփոխություններ և լրացումներ կատարելու մասին>> ՀՀ կառավրության որոշման նախագծի ընդունումը պետական կամ տեղական ինքնակառավարման մարմինների բյուջեների վրա ազդեցություն չի ունենա:

	4.
	Այլ տեղեկություններ

	ՏԵՂԵԿԱՆՔ
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	<<«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2014 թվականի դեկտեմբերի 18-ի N 1515-N որոշման մեջ փոփոխություններ և լրացումներ կատարելու մասին>> ՀՀ կառավրության որոշման նախագծի մասին  հասարակությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	<<«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2014 թվականի դեկտեմբերի 18-ի N 1515-N որոշման մեջ փոփոխություններ և լրացումներ կատարելու մասին>> ՀՀ կառավրության որոշման նախագծի մշակմանը և /կամ/ քննարկմանը հասարակությունը չի մասնակցել:

	3.
	Այլ տեղեկություններ


